
NORMA QUE REGULA O REXIME DE DEDICACION AO ESTUDO E
A PERMANENCIA E A PROGRESION DOS ESTUDANTES DE GRAO
E MASTER UNIVERSITARIO NA UNIVERSIDADE DA CORUNA

Aprobada polo Consello Social do 04/05/2017

A nova regulacion das ensinanzas universitarias oficiais prevé a posibilidade de
establecer unha maior diversidade na planificaciéon docente ao obxecto de ofrecer un
servizo publico que dea resposta aos diferentes tipos de persoas que decidan
desenvolver estudos universitarios.

Por iso é necesario establecer, de acordo co artigo 46.2, apartado k) da Lei Organica
6/2001, de Universidades, modificada pola Lei Organica 4/2007, como os estudantes
poden ter dereito a unha atencion que facilite compaxinar os estudos coa sUa
actividade laboral.

Por outra banda, o Estatuto do Estudante Universitario, aprobado por Real Decreto
1791/2010, de 30 de decembro, determina no seu artigo 7.2, que as administraciéns
publicas con competencias en materia universitaria e as universidades estableceran,
dentro das suUas dispofibilidades orzamentarias, as medidas que sexan necesarias
para que os estudantes a tempo parcial poidan exercer os dereitos aos que se refire
0 apartado 1 do citado precepto. Engadindo a continuacién que, para estes efectos,
os estudantes que o desexen solicitaran o recofiecemento de estudante a tempo
parcial & sta universidade, que procedera a identificar esta condicién.

Asi mesmo, o Real Decreto 1393/2007, do 29 de outubro, modificado polo Real
Decreto 861/2010, do 2 de xullo, polo que se establece a ordenacién das ensinanzas
universitarias oficiais, no apartado 1.4 do Anexo I, relativo a memoria para a
solicitude de verificacion dos titulos oficiais, determina que debera incluirse na citada
memoria 0 ndmero minimo de créditos europeos de matricula por estudante e
periodo lectivo e, no seu caso, as normas de permanencia. Engadindo que os
requisitos expostos neste apartado poden permitir aos estudantes cursar estudos a
tempo parcial e deben atender a cuestions derivadas da existencia de necesidades
educativas especiais.

E, por tanto, evidente & luz destas normas que a Universidade da Corufia debe
regular as condicions e contemplar os efectos que puidesen derivarse do
recofiecemento do réxime de dedicacién a tempo parcial dos seus estudantes de
Grao e de Master Universitario, asi como que a Universidade da Corufia debe dotarse
de normas de permanencia, coas que poder exercer a responsabilidade social que
debe impregnar a actividade dunha institucién de educacién superior e compatibilizar
0 estudo do seu alumnado co adecuado aproveitamento dos fondos publicos
destinados a formacidn universitaria, promovendo o progreso académico dunha
maneira ordenada e co maior rendemento académico, implicando aos estudantes no
avance e progreso dos seus estudos, axustando a matricula aos créditos que
realmente un estudante pode razoablemente superar conforme as condiciéns de
traballo que establecen os créditos ECTS. Desta forma farase realidade o binomio
proteccién de dereitos-exercicio da responsabilidade dos estudantes que figura no
preambulo do Estatuto do Estudante Universitario.

A Lei Organica de Universidades de 2001, modificada pola Lei Organica 4/2007,
establece que a autonomia das universidades comprende a admision, réxime de
permanencia e verificacion dos cofiecementos adquiridos polos estudantes. O art.
46.3 sinala que as universidades establecen os procedementos de verificacion dos
coflecementos dos estudantes e que serd o Consello Social o que aprobe as normas
de permanencia.

Polo exposto, a proposta do Consello de Goberno que tivo lugar o 28/06/2016, o
Pleno do Consello Social da Universidade da Corufia, reunido en sesién ordinaria o
04/05/2017, ao abeiro do disposto no art. 46.3 da Lei Organica 6/2001, de 21 de
decembro, de Universidades, e do art. 75.4 h) da Lei 6/2013, do 13 de xufio, do
sistema universitario de Galicia, acordou por unanimidade aprobar, previo informe do
Consello Galego de Universidades, de data 30/11/2016, e do Consejo de
Universidades, de data 17/01/2017, a Norma que regula o réxime de dedicacién ao
estudo e a permanencia e a progresion dos estudantes de grao e Master Universitario
na Universidade da Corufia.

CAPITULO I
Disposicions Xerais.

Artigo 1. Obxecto e &mbito de aplicacién.

1. As presente norma ten por obxecto regular o réxime de dedicacion ao estudo e a
permanencia e a progresion dos estudantes de Grao e de Master Universitario da
Universidade da Corufia, no marco do RD 1393/2007, do 29 de outubro, modificado
polo RD 861/2010, de 2 de xullo, polo que se establece a ordenacion das ensinanzas
universitarias oficiais.

2. A norma sera de aplicacion aos estudantes que se matriculen en estudos oficiais
de Grao ou de Master Universitario, na Universidade da Corufa.

3. Quedan excluidos do ambito de aplicacién desta norma:

a) Os estudantes que se atopen matriculados en titulacibns conxuntas con outras
universidades nacionais ou estranxeiras, conducentes & obtencién dun uUnico titulo
oficial de Grado ou Master Universitario, que se rexeran polo que para ese efecto
establezan os respectivos convenios, ou polo que determinen as memorias de
verificacion correspondentes.

b) Os estudantes da UDC que se atopen matriculados nalgin dos programas de
simultaneidade de estudos aprobados polo Consello de Goberno, que se rexeran
polas sUas propias normas de matricula, sen prexuizo do disposto na Disposicion
transitoria segunda desta norma.

c) Os estudantes participantes en estudos regulados por convenios de dobre
titulacion con universidades estranxeiras, que se rexeran polo que para ese efecto
establezan os respectivos convenios.

7

d) Os estudantes doutras modalidades de matricula non destinadas & obtencion
dunha titulacion oficial.

e) Os estudantes que participen en programas de mobilidade, durante o ano que
cursen estudos noutras universidades.

Artigo 2. Réximes de dedicaciéon aos estudos de Grao.

1. Os estudantes da Universidade da Corufia, matriculados nos estudos oficiais de
Grao, teran dereito, nos termos, condiciéns e aos efectos establecidos na presente
norma e con independencia do curso no que se atopen, a elixir a condicion de
estudantes con dedicacion a tempo completo ou de estudantes con dedicacidon a
tempo parcial.

Consonte co exposto todas as titulaciéns deberan garantir a posibilidade de que os
alumnos se poidan matricular a tempo parcial.

2.0 réxime de dedicacion ao estudo a tempo completo serd o réxime ordinario nos
estudos de Grao na Universidade da Corufia.

Pax. 2 de 10



Firmante: Universidade da Corufia - Q6550005) URL de validacion: https://sede.udc.gal/services/documents_validation CSV: G47HRFDKH49HSAQHOESP1PAS5

Este documento es copia auténtica de un documento custodiado por la Universidade da Corufia. Fecha de creacion: 13/07/2017 14:54:05 P&gina 3 de un total de 10 pagina(s).

".."‘—"‘“.. lﬁ UNIVERSIDADE DA CORUNA

Enténdese por estudo a tempo completo aquel réxime no que o estudante se
matricula de:

a) 60 créditos (todos os créditos correspondentes ao primeiro curso da titulacién),no
caso de ser estudante de primeiro/primeira vez.

b) Dun nimero non inferior a 48 créditos e que nunca pode superar os 78 créditos,
agas que lle reste un namero inferior para rematar os seus estudos, no caso de ser
estudante de continuacion de estudos. Poderase alcanzar unha matricula de ate
90 créditos cando esta estea condicionada por obrigas académicas establecidas no
plan de estudos: ordenacién temporal do plan de estudos, prelacion ou
prerrequisitos, compatibilidade horaria das materias etc.

¢) O alumno de continuacién de estudos de Grao, con réxime de dedicacion a tempo
completo, debera matricularse respectando o numero maximo de créditos
autorizado, incluindo todos os créditos de formaciéon basica e obrigatoria, daqueles
cursos académicos anteriores, que non tefia superados.

3. O réxime de dedicacion ao estudo a tempo parcial ten as seguintes
consideracions:

a) Son estudantes de primeiro curso/primeira vez, con dedicacidon ao estudo a
tempo parcial aqueles aos que se lles autorice a efectuar a slia matricula neste
réxime, que nunca podera ser inferior a 24 créditos, nin superior a 48, tras
acreditaren que se atopan nalgin dos supostos que se enumeran no artigo 8 desta
norma e de acordo cos procedementos establecidos nos artigos 7 e 9.

A Comision Académica de cada Facultade ou Escola sera o 6rgano encargado de
resolver as solicitudes en base as circunstancias acreditadas polos solicitantes, sen
que en ningun caso o numero de solicitudes autorizadas poida superar o 15% do
numero de prazas que se ofertan a primeiro curso en cada ano académico. Por
conseguinte, establecerase un sistema de seleccion que, en calquera caso, tera en
conta a nota de acceso e/ou a nota de admisidon & Universidade. No suposto de que
non se cubrise na sla totalidade a oferta de prazas realizada, non seria necesario
establecer ese limite para o réxime de matricula a tempo parcial; porén debera
respectarse en todo caso o nimero de prazas que se oferten a primeiro.

b) Son estudantes de continuacién de estudos, con dedicacién a tempo parcial,
aqueles que realicen unha matricula que nunca pode ser inferior a 24 créditos, agas
que lle reste un numero inferior para rematar os seus estudos, nin superior a 48
créditos. A Comision Académica de cada Facultade ou Escola sera o o6rgano
encargado de resolver as solicitudes en base &s circunstancias acreditadas polos
solicitantes, tras acreditaren que se atopan nalgun dos supostos que se enumeran no
artigo 8 desta norma e de acordo co procedemento establecido no artigo 9.

Artigo 3. Requisitos de permanencia e progresion nos estudos de Grao.

1. Os estudantes de primeiro curso, por primeira vez, deberan superar nese
curso académico polo menos 12 créditos, se a matricula se efectuou no réxime de
dedicacion a tempo completo, e 6 créditos no réxime de dedicacion a tempo
parcial para poder ter a consideracion de estudante de continuacidon de estudos na
mesma titulaciéon no curso académico seguinte.

De non cumprirse estes requisitos, o Decano/Director do Centro, previa peticidon do
alumno, podera admitir de novo a matricula no seguinte curso académico, pero neste
caso o alumno debera superar un minimo de 36 créditos obrigatorios do primeiro
curso para matricula a tempo completo, e 18 créditos obrigatorios no caso de tempo
parcial.

2. Os estudantes de continuaciéon de estudos, matriculados a tempo completo,
deberan superar un minimo de 60 créditos cada tres cursos académicos.

3. Os estudantes de continuacidn de estudos, matriculados a tempo parcial,
deberan superar un minimo de 30 créditos cada tres cursos académicos.

4. Aquel estudante que non cumprise 0s requisitos mencionados nos apartados 1, 2 e
3 anteriores, non podera proseguir os mesmos estudos na UDC. Non obstante podera
cambiar de universidade e/ou de titulaciéon conforme se dispdn no artigo 11 desta
Norma.

Artigo 4. Réximes de dedicacion aos estudos de Master Universitario.

1. Os estudantes da Universidade da Corufia, matriculados nos estudos oficiais de
Master, teran dereito, nos termos, condiciéns e para os efectos establecidos na
presente norma e con independencia do curso no que se atopen, a elixir a condicion
de estudantes con dedicacion a tempo completo ou de estudantes con dedicacién a
tempo parcial.

Consonte co exposto todas as titulaciéns deberan garantir a posibilidade de que os
alumnos se poidan matricular a tempo parcial.

2. O réxime de dedicacién ao estudo a tempo completo sera o réxime ordinario nos
estudos de Master na Universidade da Corufia.

Enténdese por estudo a tempo completo aquel réxime no que o estudante se
matricula de:

a) 60 créditos (todos os créditos correspondentes ao primeiro curso da titulacion),
no caso de ser estudante de primeiro/primeira vez.

b) Dun ndmero non inferior a 48 créditos e que nunca pode superar os 78 créditos,
agas que lle reste un nimero inferior para rematar os seus estudos, no caso de ser
estudante de continuacion de estudos. Poderase alcanzar unha matricula dun
numero superior de créditos cando esta estea condicionada por obrigas académicas
establecidas no plan de estudos: ordenacion temporal do plan de estudos, prelacion
ou prerrequisitos, compatibilidade horaria das materias etc.

3. O réxime de dedicacion ao estudo a tempo parcial ten as seguintes
consideracions:

a) Son estudantes de primeiro curso/primeira vez, con dedicacién ao estudo a
tempo parcial aqueles aos que se lles autorice a efectuar a slla matricula neste
réxime, que nunca podera ser inferior a 24 créditos, nin superior a 48, tras
acreditaren que se atopan nalgun dos supostos que se enumeran no artigo 8 desta
norma e de acordo cos procedementos establecidos nos artigos 7 e 9.

A Comisién de seleccion do Master de cada Facultade ou Escola serda o érgano
encargado de resolver as solicitudes en base as circunstancias acreditadas polos
solicitantes, sen que en ningdn caso o numero de solicitudes autorizadas poida
superar 0 30% do numero de prazas que se ofertan a primeiro curso en cada ano
académico. Por conseguinte, establecerase un sistema de seleccidon que, en calquera
caso, terd en conta a nota media do expediente académico correspondente aos
estudos universitarios que dan acceso ao Master. No suposto de que non se cubrise
na sla totalidade a oferta de prazas realizada, non seria necesario establecer ese
limite para o réxime de matricula a tempo parcial; porén debera respectarse en todo
caso o humero de prazas que se oferten a primeiro.

b) Son estudantes de continuacion de estudos, con dedicacion a tempo parcial,
aqueles que realicen unha matricula que nunca pode ser inferior a 24 créditos, agas
que lle reste un nimero inferior para rematar os seus estudos, nin superior a 48
créditos. A Comision de seleccion do Master de cada Facultade ou Escola serd o

organo encargado de resolver as solicitudes en base &s circunstancias acreditadas
polos solicitantes, tras acreditaren que se atopan nalgun dos supostos que se
enumeran no artigo 8 desta norma e de acordo co procedemento establecido no
artigo 9.

Artigo 5. Requisitos de permanencia e progresién nos estudos de Master
Universitario.

1. Os estudantes de primeiro curso, por primeira vez, matriculados en réxime
de dedicacién a tempo completo, deberan superar nese curso académico polo
menos 18 créditos. Se o titulo no que estivesen matriculados dese aceso a unha
profesion regulada, deberan superar un minimo de 12 créditos no primeiro ano
académico no que estivesen matriculados.

2. Os estudantes de primeiro curso, por primeira vez, matriculados en réxime
de dedicacion a tempo parcial deberan superar nese curso académico polo menos
12 créditos. Se o titulo no que estivesen matriculados dese aceso a unha profesion
regulada, deberan superar un minimo de 6 créditos no primeiro ano académico no
que estivesen matriculados.

3. Os estudantes de continuacién de estudos, matriculados a tempo completo,
deberan superar un minimo de 60 créditos cada dous anos académicos. Se o titulo
no que estivesen matriculados dese aceso a unha profesién regulada, deberan
superar un minimo de 60 créditos cada tres anos académicos.

4. Os estudantes de continuaciéon de estudos, matriculados a tempo parcial,
deberan superar un minimo de 30 créditos cada dous anos académicos. Se o titulo
no que estivesen matriculados dese aceso a unha profesién regulada, deberan
superar un minimo de 30 créditos cada tres anos académicos.

5. Aquel estudante que non cumprise 0s requisitos mencionados nos apartados 1, 2,
3 e 4 anteriores, non podera proseguir os mesmos estudos na UDC. Non obstante
podera cambiar de universidade e/ou de titulacion conforme se dispén no artigo 11
desta Norma.

Artigo 6. Efectos da matricula en réxime de estudos a tempo parcial.

O recofiecemento da condicién de estudante a tempo parcial nos estudos oficiais de
Grao e de Master Universitario da UDC, producira, polo menos, os seguintes efectos:

a) O dereito preferente a elixir quenda cando existan dous ou mais grupos con
horarios diferentes nunha determinada materia ou disciplina.

b) O dereito a gozar dun réxime de asistencia a clase de caracter flexible e a solicitar
a dispensa académica especial que se establece no apartado 5 do artigo 7, en tanto
que non afecte negativamente ao proceso de avaliacion do estudante. A ese efecto,
as Comisiébns Académicas dos diferentes centros da Universidade da Corufia
concretaran o alcance da citada dispensa nas suas respectivas titulacions.

¢) O dereito a matricularse dun nimero de créditos inferior ao que corresponda aos
alumnos con dedicaciéon a tempo completo. Os centros determinaran en cada caso o
numero de créditos, que non podera ser inferior a 24 nin superior a 48 créditos, para
0 caso dos estudos de Grao, e non inferior a 24, nin superior a 48 para os estudos de
Master Universitario en primeiro curso/primeira vez e non inferior a 24, nin superior
a 48, para continuacién de estudos, salvo que, en ambos casos, lle resten un niamero
inferior para finalizar os seus estudos.

O estudante de Grao, en todo caso, debera matricularse sempre en primeiro lugar
dos créditos correspondentes as materias de formacion béasica e obrigatorias que
tefia sen superar de cursos anteriores.

CAPITULO 11

Procedemento de matricula de estudos en réxime parcial dos estudantes.

Artigo 7. Solicitude.

1. O estudante que queira realizar estudos a tempo parcial debera solicitar esta
modalidade no momento de matricularse, para o que debera alegar e xustificar
documentalmente os motivos que lle impiden a realizacibn dos estudos a tempo
completo. Debera acreditar de forma fidedigna, mediante a achega dos xustificantes
oportunos, que se atopa nalgin dos supostos que se enumeran no artigo seguinte,
que poden dar dereito a solicitar o recofiecemento da condicién de estudante a
tempo parcial.

2. As circunstancias alegadas para solicitar o recofiecemento da condicion de
estudante a tempo parcial deberan concorrer necesariamente nos interesados ao
comezo do curso académico no que vaia matricularse. O cambio das sUas condicions
ao longo do curso académico non alterara a sUa matricula de estudos a tempo
parcial, agas que de forma voluntaria se poida acoller a algun dos casos previstos
para modificacién de matricula nos prazos que correspondan.

3. Os solicitantes da opcién de réxime a tempo parcial deberan aprazar o pago da
slla matricula ata que se resolva a sla solicitude. Se o estudante non resulta
seleccionado na opcion de matricula a tempo parcial sempre poderad optar pola
matricula a tempo completo.

Se o solicitante non opta por matricularse a tempo completo, tras non resultar
seleccionado na opcién de matricula a tempo parcial, debera renunciar a praza que
lle foi asignada pola CIUG ou pola Comision de seleccion do Master, no seu caso.

4. Os estudantes de primeiro/primeira vez, que soliciten a opcién do réxime a tempo
parcial, deberan matricularse de todo o primeiro curso completo.

Tras serlle concedido o réxime de matricula a tempo parcial modificarase a matricula
inicial, para o cal os estudantes deberan indicar no seu centro aquelas disciplinas nas
que desexa permanecer matriculado e, xa que logo, aqueloutras que deberan darse
de baixa da suUa solicitude inicial de matricula e deberan pagar os prezos polos
créditos efectivamente matriculados, para o que disporan do prazo que lle outorgue
a Normativa de Xestiéon Académica correspondente a cada curso académico.

5. Os estudantes a tempo parcial poderan solicitar aos Decanos e Directores dos
centros responsables da sua titulacion, ou aos Coordinadores dos Masters, no seu
caso, a dispensa académica que lles exima da asistencia a clase daquelas materias,
ou partes de materias, nas que se admita a citada dispensa na sUa guia docente;
porén en todo caso serdn avaliados polo sistema de avaliacién continua. A solicitude
de dispensa podera realizarse no momento de remitir a documentacién xustificativa
mencionada no apartado 1 deste artigo.

Artigo 8. Supostos.

Considéranse como supostos que poden dar dereito a solicitar o recofiecemento da
condicion de estudante con dedicacion ao estudo a tempo parcial os seguintes:

1. O desenvolvemento de actividades laborais ou profesionais, por conta propia ou
allea durante o curso académico, que abrangan un minimo de 90 dias naturais. Esta
circunstancia debera ser acreditada mediante a achega do correspondente contrato
de traballo ou nomeamento administrativo, ou da documentacion que acredite a
condicion de empresario ou de traballador autbnomo, sendo necesario entregar en
todos os casos a documentacion xustificativa de estar dado de alta na Seguridade
Social ou en réxime equiparable.

2. Estar afectado por unha discapacidade fisica, psiquica ou sensorial, nun grao igual
ou superior ao 33 por cento. Debera acreditarse mediante certificacion emitida polo
organismo competente para o recofiecemento desta discapacidade.

3. Padecer unha enfermidade, ou estar cun tratamento médico, que lle impida
realizar estudos a tempo completo. Debera acreditarse de forma fidedigna mediante
0 correspondente certificado médico.

4. Estar embarazada, ter concedida unha baixa por maternidade ou unha licenza ou
permiso por maternidade ou por paternidade, preadopcién, adopcién ou acollemento
dun fillo. Debera acreditarse de forma fidedigna mediante un certificado médico ou
mediante os xustificantes correspondentes.

5. Ter fillo/s menor/es de tres anos ao seu cargo, debendo acreditalo mediante a
achega da documentacion xustificativa desta situacion.

6. Ter a consideracion de coidador principal de persoas dependentes. Esta situacion
acreditarase mediante a presentacion da documentacion oficial que a xustifique e/ou
a certificacién expedida polo organismo competente acreditativa da sUa circunstancia
como coidador nunha situacion de dependencia.

7. Ter a consideraciéon de vitima de actos de terrorismo. Esta consideracion
xustificarase da forma que se indique na Normativa de Xestion Académica que a UDC
aprobe para cada curso.

8. Ter a consideracion de vitima de violencia de xénero. Esta consideracion
xustificarase da forma que se indique na Normativa de Xestion Académica que a UDC
aprobe para cada curso.

9. Ser maior de 45 anos.

10. Acreditar ser membro electo e representante dos cidadans nalgunha institucion
ou administracion publica.

11. Acreditar ter dificultades econémicas para continuar os seus estudos.

12. Acreditar estar matriculado a tempo completo e de xeito simultaneo noutros
estudos universitarios ou superiores (conservatorios superiores, etc) externos a
Universidade da Coruiia.

13. Ter a consideracion de deportista de alto nivel ou de deportista de alto
rendemento; debendo acreditalo mediante a achega da documentacion que acredite
esta condicion.

14. Desempefar labores de representaciéon estudantii ou de cooperacion e
voluntariado. Esta circunstancia acreditarase a través da certificacion da
correspondente oficina da Universidade ou, no seu caso, daquela organizacién na que
desenvolva o seu labor.

15. Estar incluido no ambito de aplicacién dun convenio subscrito con outras
universidades que contemplen esta situacion, para garantir a mobilidade dos
estudantes.

16. Aqueloutras situacions, que motiven a solicitude de matricula a tempo parcial,
baseadas en cuestions da organizacion académica propia de cada titulo e/ou da
situacion académica persoal do estudante, de forma que queden suficientemente
acreditadas a criterio das comisions académicas e das comisioéns de seleccion dos
Masteres Universitarios das Facultades e Escolas.

Artigo 9. Concesion da condicion de estudante a tempo parcial e renovacion
da concesion para os estudantes de continuacion de estudos.

1. Os solicitantes da condicibn de estudante con dedicacibn ao estudo a tempo
parcial disporan dun prazo de dez dias habiles, que contaran a partir daquel no que
realizaron a sUa matricula, para remitir ou entregar nos centros a documentacion
xustificativa dirixida ao seu Decano ou Director, ou ao Coordinador do Master, no seu
caso. A Comisién Académica do centro en que se matricule o alumno, ou a Comisién
de Seleccion no caso dos estudos de Master Universitario, deberan resolver as
solicitudes no prazo de quince dias habiles, que contaran a partir do seguinte ao da
recepcion da documentacion entregada polos interesados. As solicitudes resolveranse
por desconcentracion das competencias do Reitor. Contra esta resolucion poderase
presentar recurso de alzada ante o Reitor.

2. A concesion da condicion de estudante con dedicacion ao estudo a tempo parcial
tera unha vixencia temporal dun curso académico. Polo exposto os alumnos de
continuacion de estudos deberan solicitar a sda renovacion, no seu caso, para cada
curso, nos termos, condicidns e procedementos establecidos nesta norma e sempre
que concorran e se acrediten as circunstancias necesarias.

Artigo 10. Desistencia e anulacion de matricula

1. A estimaciodn da solicitude de desistencia total da matricula realizada, que tera a
efectos de permanencia a mesma consideracibn que se o0 estudante non se
matriculou, debera realizarse de conformidade coas normas establecidas na UDC e
podera levar consigo a devolucién das cantidades aboadas en concepto de prezos
publicos, so se a solicitude se realiza nos prazos previstos na Normativa de Xestion
Académica correspondente a cada curso académico, dentro do primeiro
cuadrimestre.

2. A solicitude de desistencia parcial de matricula, correspondente a materias do
segundo cuadrimestre, motivada en causas sobrevidas e acreditadas de forma
fidedigna, debera presentarse polo estudante no prazo que se estableza na
Normativa de Xestion Académica da Universidade para cada curso académico e a sUa
estimacion poderd levar consigo a devolucién do importe pagado en concepto de
matricula daquelas materias ou disciplinas do segundo cuadrimestre que
correspondan, ou, no seu caso, a exencion do pagamento fraccionado dos prazos que
corresponderen.

No expediente académico do estudante ao que lle fose estimada a solicitude de
desistencia parcial de matricula motivada en causas sobrevidas, constaran todas as
materias do primeiro cuadrimestre coas cualificacions que obtiver e, se € o caso, s6
aqueloutras materias do segundo cuadrimestre coas cualificacidons que obtiver nelas.

3. O 6rgano ante quen debe presentar o estudante a solicitude de desistencia da sua
matricula no caso previsto no apartado 1 é o Decano ou Director do Centro, que
resolvera en primeira instancia, actuando por desconcentraciéon das competencias do
Reitor, anulando totalmente a matricula.

O 6rgano ante quen debe presentar o estudante a solicitude de desistencia da suUa
matricula nos casos previstos no apartado 2 é o Reitor.
CAPITULO 111

Incumprimento da Norma e informacién do proceso.

Artigo 11. Cambio de universidade e/ou estudos universitarios oficiais

1. Os estudantes que accederon con estudos universitarios oficiais espafiois parciais
que desexen ser admitidos na Universidade da Corufia ou o0s estudantes desta

universidade que desexen cambiar de titulacion, sen prexuizo do establecido no
artigo 29 do Real Decreto 412/2014, de 6 de xufio resultaralles de aplicacion a
presente normativa, tomando como punto de inicio a sia matricula na titulacion na
que resultaren admitidos.

2. As solicitudes de praza de estudantes con estudos universitarios estranxeiros
parciais ou totais que non obtivesen a homologacién do seu titulo en Espafia
resolveranse conforme ao disposto no artigo 30 do Real Decreto 412/2014, de 6 de
Xufio.

Artigo 12. Incumprimento das normas de permanencia

1. Aquel estudante matriculado na UDC, que non cumpra as condiciéns de
permanencia que establece esta Normativa debera abandonar os estudos da
titulacidon de Grao ou Master Universitario no que estea inscrito.

2. Os Decanos e os Directores, tras o informe das comisions académicas
correspondentes dos centros ou das titulaciéns, resolveran, por desconcentracion das
funciéns do Reitor, as situacions e as solicitudes dos estudantes previstas nesta
Normativa.

3. Contra a resolucion dos Decanos e Directores dos centros caberd recurso de
alzada ante o Reitor da Universidade, sen prexuizo da posibilidade de interposicién
daqueloutros recursos que se poidan interpor de acordo a lexislaciéon vixente.

Artigo 13. Informacion e seguimento do proceso

Con carécter anual, a Universidade da Corufia elaborara un informe de seguimento
da implantacién destas normas e dos seus resultados, que sera presentado para o
seu estudo e avaliacién pola comision do Consello Social que fose competente. A
vista dos resultados deste informe, esta comision elevara as oportunas propostas de
adaptacién e revisién da normativa, ante o Pleno do Consello Social, para a sua
aprobacion de acordo coa lexislacion vixente.

Correspondera 4 Comision de Plans de Estudos, delegada do Consello de Goberno,
dar a cofiecer a todos os centros este informe para facilitar as tarefas orientadora e
informativa cara ao alumnado. Este informe sera publicado na paxina web
institucional.

Disposicion Adicional Primeira. Centros adscritos.

As presentes normas seran tamén de aplicacion aos estudantes que se atopen
matriculados nos Centros Adscritos da Universidade da Corufia, que actuaran
seguindo os procedementos establecidos a través dos seus propios 6érganos ou
unidades.

Disposicion Adicional Segunda. Outras situacions.

As estudantes que se atopen de baixa por maternidade ou aqueles outros que gocen
da correspondente licenza por maternidade ou paternidade, teran dereito ao
recofiecemento dun réxime de dispensa académica especial, coa finalidade de que
non resulten prexudicados na sua avaliacion.

Disposicion Adicional Terceira. Difusion e publicidade.

A Universidade da Corufia, asi como 0s seus respectivos centros e servizos faran
publicidade da posibilidade da matricula a tempo parcial, ofreceran informacion sobre
0s requisitos e tramites ao respecto e faran unha labor de asesoramento 6s
estudantes.

Disposicions Transitorias.

12, Adaptacion das memorias verificadas dos titulos ao réxime de dedicacién
aos estudos de Grao e de Master Universitario.

Aqueles titulos que indiquen nas siias memorias verificadas, uns nimeros maximos e
minimos de créditos superiores ou inferiores aos establecidos nesta norma, para os
diferentes réximes de dedicacién ao estudo, deberan adaptar o contido das suUas
memorias a esta norma, para o cal solicitaran ou comunicaran o cambio
correspondente no momento procedimental do informe de seguimento do titulo, de
acordo co disposto no “Procedemento para a solicitude de modificaciéns nos titulos
verificados de Grao e Master Universitario”, aprobado pola Axencia para a Calidade
do sistema Universitario de Galicia.

Os estudantes matriculados nestes titulos poderan continuar ben co réxime de
dedicacidén ao estudo establecido na memoria verificada destes, no seu caso, e até
que esta non se modifique, ou ben acollerse de forma definitiva ao réxime de
dedicacién ao estudo previsto nesta norma.

22, Aplicacion dos requisitos de permanencia e de progresion aos
estudantes de programas de simultaneidade de estudos de Grao.

Aos estudantes dos programas de simultaneidade de estudos de Grao, resultaranlles
de aplicacién as suas propias normas de permanencia e de progresion, ata que estas
sexan modificadas polo Consello de Goberno a proposta das Facultades e Escolas que
xestionan estes programas, que deberan adaptalas aos requisitos de permanencia e
progresion que se recollen nesta norma.

Disposicidons derrogatorias.

12, Quedan derrogados os apartados 1 e 2, do artigo 18, das Normas de avaliacion,
revision e reclamacions das cualificacions dos estudos de Grao e de Master
Universitario, aprobadas polo Consello de Goberno do 19/12/2013, modificadas nos
anos 2014 e 2105.

22, Quedan derrogadas a Norma que regula o réxime de dedicaciéon ao estudo dos
estudantes de Grao na Universidade da Corufia, aprobada polo Consello de Goberno
do 29/05/2012 e a Normativa de permanencia de estudantes de Grao e Master
Universitario na Universidade da Corufia, aprobada polo Consello Social do
27/03/2014, asi como cantas normas de caracter interno desta universidade se
opofian ao disposto na presente norma.

Disposicion Final. Entrada en vigor.

A presente norma entrara en vigor ao dia seguinte da sua publicacién no Taboleiro
Electrénico Oficial da UDC, segundo o previsto na Disposicidon adicional segunda da
Lei do Sistema Universitario de Galicia.

